
Rapport etter tilsyn hos Framo Fusa AS, 19. februar 2026  
Kontrollnummer: 2026.002.I.SFVL 

 

Denne rapporten gjeld tilhøve som vart funne på tilsyn 19. februar 2026 hos Framo Fusa AS 

(organisasjonsnummer: 971 927 925). 

 

Rapporten har følgjande delar: 

• Del 1: Resultatet av tilsynet 

• Del 2: Statsforvaltaren si vurdering og grunngjeving  

• Del 3: Informasjon om tilsynet 

• Del 4: Annan informasjon 

Del 1: Resultatet av tilsynet 
Denne delen gir ei oversikt over resultatet av tilsynet og kva de må gjere innan gitte fristar.  

Nærare omtale er gitt i del 2. 

 

Statsforvaltaren fann avvik som de må rette snarast 

Statsforvaltaren fann følgjande avvik på tilsynet: 

• Avvik 1: Verksemda har manglar ved drift og kontroll av oljeutskiljarar, og manglar skriftlege 

rutinar for til oljeutskiljar 

• Avvik 2: Verksemda har manglar ved handtering av farleg avfall 

 

Avvik er manglande etterleving av krav, fastsette i eller med heimel i lov. 

 

Verksemda må rette opp avvik snarast. Vi ber om at de sender Statsforvaltaren ei skriftleg 

tilbakemelding som viser korleis avvik er retta innan 15. juni 2026.  

 

Vi ber om at de sender all skriftleg tilbakemelding til sfvlpost@statsforvalteren.no og merkar e-

posten med 2019/11224. 

 

De må betale gebyr 

Framo Fusa AS må betale eit gebyr på 43 100 kr for tilsynet. 

Del 2: Statsforvaltaren si vurdering og grunngjeving  

Avvik 1: Verksemda har manglar ved drift og kontroll av oljeutskiljarar, og manglar 

skriftlege rutinar for til oljeutskiljar 

Dette er eit avvik frå følgjande krav gitt i regelverket 

- løyvet av 30. september 2013  

o pkt. 2.3 om plikt til å redusere forurensning så langt som mulig  

o pkt. 3.2 om utsleppsreduserande tiltak, reinseanlegg m.m.  

o pkt. 11.1 om utsleppskontroll 

- internkontrollforskrifta § 5 andre ledd  

o punkt 6 om risikovurdering 

o punkt 7 om rutinar og avvikshandtering 

- produktkontrollova § 3 om aktsemdsplikt 

Om krava 

Krav i løyvet 

Verksemda har ei generell plikt til å redusere forureining så langt som mogleg, og avløpsvatn frå 

verkstader og liknande skal reinsa stilfresstillande i eigna reinseeining. 

 

Risikovurdering og rutinar 

For å syte for at den daglege drifta er i samsvar med krav etter forureiningsregelverket må 

verksemda ha eit internkontrollsystem som omfattar sin påverknad på ytre miljø. Dette inneber 

mellom anna ei skriftleg risikovurdering som identifiserer potensielle miljøfarar ved drifta, og 

skriftlege rutinar som sikrar at avvik vert fanga opp, retta og førebygde. 

 

Aktsemdsplikt 

Verksemda må vise aktsemd ved bruk av kjemikaliar, og sette i verk rimelege tiltak for å førebyggje 

og avgrense utslepp. Dette betyr mellom anna at det må gjerast ei vurdering av om dei kjemikaliane 

som vert brukt i samband med avfetting verker inn på reinseeffekten av oljeutskiljaren.  

Observasjonar på tilsynet og vår vurdering 

Oversikt over oljeuskiljarar og tilstøtande område 

Verksemda har 6 eller 7 oljeutskiljarar som alle har utslepp til sjø. Ein av desse er truleg plombert og 

ikkje lenger i bruk, men verksemda var under tilsynet usikker på kva for ein av utskiljarane dette var.  

 

Høge utsleppsverdiar frå oljeutskilarar, spesielt «renseanlegg» 

Utslepp frå oljeutskiljarar er ikkje regulert gjennom særskilde grenseverdiar i løyvet til verksemda, 

men verksemda har sett ei eiga grenseverdi for utslepp frå utskiljarane på 50 mg/l olje. Verksemda 

har gjennomført målingar av utslepp frå oljeutskiljarane på området. Fleire av analyseresultata syner 

overskridingar av denne grensa, både den kalla “Fusa E40 i bakke” og “Renseanlegg”. Spesielt 

oljeutsikljaren kopla til reinseanlegget syner til dels høve overskridingar av denne interne grensa, t.d. 

prøven frå prøven frå mai 2024 på 230 mg/l og januar 2026 på 162 mg/l. 

Rutinar og avviksbehandling 

Overskridinga på 162 mg/l, «renseanlegg», vart funnen att som ein tiltaksrapport i driftssystemet, 

men ikkje i HMS-rapporteringssystemet til verksemda. Overskridinga på 230 mg/l vart ikkje funnen 

korkje i HMS-systemet eller som tiltaksrapport. Verksemda kunne ikkje vise til ei rutine for 

handtering av overskridingar av intern utsleppgrense for olje.  

 

Miljørisikovurdering 

Utslepp frå oljeutskiljarane er inkludert i verksemda sin miljørisikovurdering under tittelen 

«Oljeutslipp til sjø via oljeutskiller», ID: 87. Dette punktet er knytt til ei særskild hending der 

«automatikken sviktet ved utpumping av vann frå dokken». Under tilsynet kom det ikkje fram at 

utslepp til vatn via oljeutskiljarane elles er vurdert i miljørisikovurderinga til verksemda.  

 

Representative målingar 

Verksemda kunne ikkje vise til ei vurdering for å sikre at målingar frå utslepp av oljeutskiljaren er 

representative.  

 

Aktsemdsplikt 

I tilknyting til lakkverkstad vert komponentar høgtrykksspylt med avfettingsmiddel. Denne væska 

renn gjennom oljeutskiljaren som er kopla til området. Verksemda kunne ikkje vise til at det er gjort 

ei vurdering av om avfettingsmiddelet som vert brukt verker inn på korleis oljeutskiljaren fungerer.  

 

Avvik 2: Verksemda har manglar ved handtering av farleg avfall 

Dette er eit avvik frå følgjande krav gitt i regelverket 

- forureiningsforskrifta § 11-5 om forsvarleg oppbevaring 

Om krava 

Farleg avfall skal takast hand om på ein forsvarleg måte, og det må setjast i verk naudsynte tiltak for 

å unngå fare for forureining. 

Observasjonar på tilsynet og vår vurdering 

Utandørs lager for farleg avfall er todelt. Noko er lagra inne i egna låst container, medan fleire fat og 

IBCar med flytande farleg avfall er lagra utandørs, under tak. Området er over ein sluk med 

avrenning til oljeutskiljar. Vi vurderer at utandørs lagring på område over sluk lagringa ikkje er i 

samsvar med kravet om forsvarleg lagring.  

 

Varsel om pålegg om undersøking 

Statsforvaltaren varslar at vi vil påleggje Framo Fusa AS å gjennomføre målingar av både mengde 

utsleppsvatn og dei komponentane, t.d. tungmetall, som finns i utsleppa som går via oljeutskiljarane 

til elv, sjø og ev. til kommunalt avløpsnett. Målingane skal vere gjennomført slik at dei er 

representative for verksemda sine utslepp. 

 

Frist for innsending av dokumentasjon på gjennomføring undersøkelse er 1. september 2026.  

 

Pålegget vert gitt med heimel i forureiningslova § 51. 

Bakgrunn for varselet 

Verksemda har minst seks oljeutskiljarar med utslepp til vatn. De målar på innhald av olje i utsleppa, 

men kunne ikkje vise til at det er målt på andre parameter. Til ein eller fleire av oljeutskiljarane kjem 

det væske som kan innehalde andre stoff enn olje. For å kartlegge om det er behov for ytterlegare 

kravstilling til utslepp til vatn ber vi no om ei undersøking av utsleppa frå oljeutskiljarane.  

 

Varsel om gebyr  

Statsforvaltaren varslar at Framo Fusa AS må betale gebyr for tilsynet. På bakgrunn av venta 

ressursbruk tek vi sikte på å vedta eit gebyr på 43 100 kr. Dette tilsvarer sats 2 for tilsyn av inntil en 

dags varighet. Vedtaket vil bli gitt med heimel i forureiningsforskrifta § 39-7. 

 

De vil få eit nytt brev med vedtak om gebyr.  

 

Statsforvaltaren er pålagt å ta gebyr for tilsyn på forureiningsområdet. Gebyret skal dekke kostnader 

med førebuing, gjennomføring og oppfølging av tilsynet. Vi viser til forureiningsforskrifta kapittel 39 

for ytterlegare informasjon om innkrevjing av gebyr til statskassa. 

 

De kan gi tilbakemelding på varsel om pålegg om undersøkelse og pålegg om gebyr 

De har høve til å kome med merknader til desse varsla. Eventuelle merknader må sendast til 

Statsforvaltaren innan 21. april 2026. 

 

Del 3: Informasjon om tilsynet 

Gjennomføring av tilsynet 

Tilsynet er gjennomført for å kontrollere om gjeldande krav som er fastsette i eller med heimel i 

forureiningslova, vert haldne. Vår heimel for å føre tilsyn er forureiningslova § 48. Rapporten gir 

ingen fullstendig tilstandsvurdering av verksemda sitt miljøarbeid eller miljøstatus. Tilsynet er ein del 

av Statsforvaltaren sitt risikobaserte tilsyn.  

 

Frå Statsforvaltaren deltok: Kontaktperson hos verksemda: 

• Mari Katrine Berg-Arnesen 

• Ingrid Torsnes 

• Amalie Johanessen 

• Hilde Jørgensen  

 

Anlegg  

Anlegget til Framo Fusa AS på Venjaneset, Bjørnafjorden kommune, vart kontrollert under tilsynet. 

 

Tema  

Følgjande tema vart kontrollerte: 

• utslepp til vatn  

• utslepp til luft 

• handtering av avfall, inkl. farleg avfall 

• internkontroll, inkl. risikovurdering, 

rutinar og avviksbehandling 

• kjemikaliehandtering 

 



 

Kontrollnummer: 2026.xxx.I.SFVL 

5 

Regelverk 

Tilsynet omfatta følgjande regelverk: 

• forureiningslova 

• forureiningsforskrifta 

• løyve etter forureiningslova frå 

Statsforvaltaren datert 30.09.2013 

• avfallsforskrifta 

• internkontrollforskrifta 

• produktkontrollova 

 

Dokumentasjon 

Følgjande dokumentasjon vart lagt fram for å verifisere faktiske tilhøve:  

• Måleprogram for utslepp til luft 

• Miljørisikovurdering, ID: 87 

• SOP Kjemikaliehandtering, datert 

08.11.2021 

 

Del 4: Annan informasjon 

Utslepp frå forbrenningsanlegg er regulert i forureiningsforskrifta kapittel 27 

Verksemda har eit forbrenningsanlegg som truleg er omfatta av kapittel 27 i forureiningsforskrifta 

om utslepp til luft frå mellomstore forbrenningsanlegg. Forbrenningsanlegg som er etablert før 20. 

desember 2021 må sende inn melding til Statsforvaltaren med opplysningar innan 1. oktober 2028, 

jf. § 27-4. Meir informasjon finn de på Miljødirektoratet sin nettstad.  

 

De kan kommentere på rapporten 

De har høve til å kommentere på faktiske feil i denne rapporten. Eventuelle kommentarar må 

sendast til Statsforvaltaren innan 21. april 2026.  

 

Rapporten er offentleg  

Denne rapporten vil vere offentleg tilgjengeleg via postjournalen til Statsforvaltaren i Vestland på 

www.einnsyn.no, i samsvar med offentleglova. Rapporten vil også vere tilgjengeleg på nettstaden 

Norske Utslipp, www.norskeutslipp.no. 

Med helsing 

 

 

Ingrid Torsnes Mari Katrine Berg-Arnesen 

senioringeniør senioringeniør 

 

Dette dokumentet er elektronisk godkjent 

 

 

Kopi til: 

Bjørnafjorden kommune Postboks 24 5649 EIKELANDSOSEN 

 

https://www.miljodirektoratet.no/ansvarsomrader/forurensning/industri/for-naringsliv/utslipp-til-luft-fra-mellomstore-forbrenningsanlegg/meldeplikt-og-soknad-om-tillatelse/anlegg-med-meldeplikt/
http://www.einnsyn.no/
http://www.norskeutslipp.no/

